
Drama

Albertino Mussato, Ecerinis (1315), V. 75–90

Ecerinus (Ezzelino III da Romano) und sein Bruder Albricus (Alberico) haben soben von ihrer Mutter Adeleita erfahren, dass sie von einem dämonischen Wesen gezeugt worden sind

Ecerinus

Quid poscis ultra, frater? An tanti pudet,

Vesane, patris? abnegas divum genus?

Diis gignimur. Nec stirpe tanta Romulus

Remusque quondam Marte tolluntur suo.

Hic maior est, latissimi regni deus,

Rex ultionum, cuius imperio luunt

Poenas potentes principes reges duces.

Erimus paterno iudices digni foro,

Si vendicemus operibus regnum patris,

Cui bella mortes exitia fraudes doli

Perditio et omnis generis humani placent.

Sic fatus ima parte secessit domus

Petens latebras, luce et exclusa caput

Tellure pronus sternit in faciem cadens

Tunditque solidam dentibus frendens humum

Patremque saeva voce Luciferum ciet: ...
Johannes Reuchlin, Henno (1496)

Prolog, V. 1–17

Novus poeta sentiens actoribus

Spatium deesse temporis quo se parent

Vertit statim quam fecerat comoediam

In ludum anilem, quem vocat progymnasmata,

Nec argumento nec stilo sublimia.

Nam uxoris aes reconditum vir invenit

Ac subtrahit, servo remandat improbo.

Idem furatur atque iuri sistitur,

Astu advocati ipsum advocatum decipit.

Non est soluta oratio, sed vinculis

Iambicis trimetris ligata comice.

Optans poeta placere paucis versibus

Sat esse adeptum gloriae arbitratus est,

Si auctore se Germaniae schola luserit

Graecanicis et Romuleis lusibus.

Nobis favete nunc et huius fabulae

Aures benignas commodate actoribus.

Anton Claus, Themistocles (1733/1741)

Akt 5, Szene 4
Themistocles’ Tochter Asietta überbringt dem Perserkönig Artaxerxes einen Orakelspruch, der sich auf ein zukünftiges Opfer von Themistocles bezieht:

Asietta: Nempe ore sacro verba non dubia dedit:

„Themistocles det solus, & promptus Diis

Quem destinavit victimam. Tauri cruor

Graeco cruori mistus aeternum decus

Themistocleo nomini, & stirpi dabit.“

Quem nempe destinaveras taurum Deae,

Jam stantem ad aras, dextera hunc tua, pater

Mactare decet, in victimam, & hujus cruor

Graeco cruori, qui brevi largus fluet,

Miscendus, & libandus est justis Diis.

Sic vindicata Persia aeternum decus

Themistocleo nomini, & stirpi dabit.

Artaxerxes: Sunt clara verba oraculi. En Graeci! modò

Ipsi Dii vos deserunt, ipsi petunt

Graecum cruorem.

